
· Ek wil asb inteken op Verskil
· Kanselleer asb my intekening op Verskil





26 Maart  2010



 Inhoudsopgawe
[Kliek op die onderstaande skakels]

· Geseënde Paasfees
· Johan Pienaar tree uit
· DCMA Nuus
· Vakature in die Departement Praktiese Teologie
· VGK - eiendomme in naam van die NG Kerk geregistreer
· Huweliksbevestigers
· Skoliekamp (Gr 11/12) - 5-11 April
· Konferensies, werkwinkels, ens 

*  Geleenthede/kursusse vir voortgesette bedieningsontwikkeling - Maart en April

*   Mighty Men Kampering - 16-18 April 2010

*  VSA Studietoer - 15 November tot 17 Desember 2010 - Onder leiding van Malan Nel

*  Pastorale beradingskursusse deur prof Wentzel Coetzer (Potchefstroom) - 17 April


* Kreatiewe verouderings kursus - 20 - 22 April 2010
· Ander nuus

*  Abraham Kriel Kinderhuis - Fondsinsamelingsprojek
· Kollega- en gemeentenuus

*  Pretoria - Voorbidding Braam le Roux


*  Rietfontein-Suid - Huweliksverryking 2010 - 30 April - 2 Mei
· Verjaarsdae
· Ten slotte
 Geseënde Paasfees

Mag hierdie jaar se fees ’n kosbare ervaring wees vir jou en vir almal wat saam met jou die minieur an majeur van hierdie tyd waardeer
Terug na Inhoud
Johan Pienaar tree uit

.

Dr Johan Pienaar, leraar van Riviera en moderator van die Noordelike Sinode, het besluit om te emeriteer.  Al het sy aankondiging onverwags gekom, was dit die eindpunt van deeglike en rustige oorweging.

Die afskeide en dankie-sê’s sal nog kom.  Intussen laat ons vir Johan self aan die woord.
Beste Kollegas,

Ek kyk gisteraand in my lêer: “sinode-briewe” en tel dat ek oor die afgelope vyf en ‘n half jaar wat ek die geleentheid gehad het om saam met julle die pad te loop 32 briewe vir “VERSKIL” geskryf het.  Toe ek hulle so deurblaai het elkeen ‘n eie stuk emosie opgeroep: briewe van dankie na besondere byeenkomste; van teleurstelling na mislukte eenheidsgesprekke; van verduideliking na verwarrende koerantberigte; van voorbidding in moeilike tye ens ens...

In ‘n sekere sin is die een wat ek nou skryf die moeilikste. 

Om voor te begin moet ek ‘n lewensbeginsel noem wat ek as jong dominee reeds by Napoleon raakgelees het: “Dit is belangrik om te weet wanneer dit die regte tyd is om ‘n geveg te begin, maar nog belangriker om te weet wanneer om ‘n geveg te beëindig.”

Ek is oor die laaste paar maande van oortuiging dat ek die beginsel ook moet toepas in my gemeentebediening.  

Ek was 18 Januarie 36 jaar in die gemeentebediening en het Dinsdagaand, na baie intense stilword voor die Here, met my kerkraad onderhandel om begin Junie uit die gemeentebediening uit te tree.  

Ek gebruik spesifiek die woord “uittree” en nie “aftree” nie, omdat ek verbete glo dat die Here vir my geleenthede gaan skep om met my klein bietjie ervaring op ander maniere in diens van sy Koninkryk te wees.   Ek droom werklik om ‘n toegespitste manier steeds mee te werk aan ons droom om Hoop te bring en ‘n Verskil te maak.  Ek is baie, baie opgewonde hieroor.
Uit die aard van die saak raak dit my betrokkenheid by die sinodale strukture.  Ek het reeds vir die DKB gevra om te beplan sodat ons by die SDR vergadering van 4 Junie ‘n opvolger kan aanwys.  As ek so na die vrou en mans kyk met wie ek die voorreg gehad het om saam te werk glo ek dat die Here ‘n nuwe opwindende groei pad vir die sinode in gedagte het.   Intussen wil ek die laaste twee maande gebruik om ‘n laaste paar dinge af te rond en ek sal dalk ook by van julle probeer uitkom.

Ek sal later behoorlik dankie sê, maar vra intussen dat julle saam met my en Rita bid vir die nuwe pad wat ons nou begin betree.

Met al my waardering vir julle.

Johan

Terug na Inhoud
DCMA Nuusbrief

Wees deel en verstaan meer van die werk van Deaf Christian Ministry Africa.  Lees meer hieroor in die aangehegte nuusbrief.
Terug na Inhoud
 Vakature in die Departement Praktiese Teologie
*  Gelegitimeerdes van die NG Kerk wat in die Praktiese Teologie gespesialiseer het, word ingevolge die voorgeskrewe prosedure genooi om vir aanstelling in die vakature aansoek te doen, aansoeke word tot Vrydag 9 April 2010 ingewag.
*  Aangeheg verdere inligting.
Terug na Inhoud
VGK- eiendomm in naam van die NG Kerk geregistreer
 
*  Daar was ’n tyd toe dit nie vir ’n swart persoon of instansie moontlik was om eiendom in ‘n “blanke” gebied te bekom nie.  Dit het die kerk ook geraak.  Sogenaamde “sendingpastorië” is gewoonlik in die naam van ’n NG gemeente, of ’n ring, of die NG Kerk van Transvaal geregistreer.  Sommige van hierdie eiendomme is oor die afgelope paar jaar verkoop of aan die VGKSA oorgedra. Ons weet van slegs een eiendom wat op hierdie manier nog op die NG Kerk van Transvaal se boeke is, naamlik ’n pastorie in Mookgopong (Naboomspruit).
*  As daar enige ander eiendom is wat nog in die naam van ’n gemeente of ’n ring geregistreer is en wat vir die “sending” bedoel is of aangewend word, sal ons baie graag daarvan wil hoor.  Skakel asseblief met Johan Kruger by johan@noordsin.co.za of 012 440 6525.
Terug na Inhoud
Huweliksbevestigers 
Aanbod aan Pretoria-huweliksbevestigers:  Elna Du Plessis (Nel) van Rietfontein-Suid gemeente bied aan om teen 'n fooi die huweliksregisters namens huweliksbevestigers by die Pretoria-kantoor van die Departement Binnelandse Sake in te handig. (Die fooi is vir die rekening van die bruidspaar)   

· Kontak haar gerus voordat u die volgende huwelik beplan by 082 873 1184 vir volledige inligting.  
· NB  Sy beklemtoon dat die bevestigers asseblief moeite moet doen om die papierwerk noukeurig en korrek in te vul.  Foute bring mee dat sy meer as een keer (teen ekstra koste) die vorms na die kantoor moet neem. 
[Dankie Elna!]

Terug na Inhoud
Skoliekamp - spesiaal vir gr 11/12

Die kamp word aangebied deur die Ring van Sesmylspruit en word by die Badseloop jeugkampterrein gehou.  
Datum:  5-11 April 2010.  

· Volledige inligting is aangeheg.  Besoek ook www.skoliekamp.weebly.com.
Moenie wag nie - skryf sommer nou in!!
Terug
 Konferensies, werkwinkels, kampe ens.

Geleenthede/kursusse vir voortgesette bedieningsontwikkeling - April en Mei
*  Jy word vriendelik uitgenooi na ons volgende geleenthede/kursusse vir voortgesette bedieningsontwikkeling. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme'. 
*   Sien die aangehegte inligting. 
Terug
************************************************
Mighty Men Kampering - 16-18 April 2010
Die NG Kerk Greytown stel kamppeerplek beskikbaar op 'n plaas 8 km vanaf Shalom vir die naweek van 16-18 April. Lekker rustige omgewing met kook- en ablusiegeriewe. Vervoer voor en na elke byeenkoms is beskikbaar asook etes op aanvraag. Koste vir die naweek is R150 per persoon of R200 per persoon (2 ontbyte ingesluit).   Kontak ds Willie van Zyl by 033-4131388 of epos - waevanzyl@gmail.net
Terug
************************************************
Studietoer na die VSA (aangebied deur die Sentrum vir Kontekstuele Bediening) - 15 November tot 17 Desember 2010 - Onder leiding van Malan Nel

Besoeke aan:

· 21 plaaslike gemeentes met insette van hulle leiers, 
· 6 Teologiese Seminaria met insette en perspektiewe van 14 teologiese leiers in hulle vakgebiede en
· byna daaglikse evaluering en gesprekke as toergroep

Die studietoer dra ook erkenning vir VBO. 

Vir meer inligting kontak Malan Nel by m.mcnel@mwebbiz.co.za. 

Terug
************************************************
Pastorale beradingskursusse aangebied deur prof Wentzel Coetzer (Potchefstroom):

· 17 April 2010 - Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA.
· Volledige inligting word aangeheg
Terug
************************************************
Kreatiewe Veroudering Kursus aangebied deur Dr E Malan en Dr Karel Prinsloo (Petoria)
· 20 - 22 April 2010 - vir leraars en almal wat met senior burgers werk.
· Volledige inligting word aangeheg
Terug
 Ander nuus

Abraham Kriel Kinderhuis: Fondsinsamelingprojek
Die vervaardiger van Bumbo babastoeltjies het ’n groot hoeveelheid stoeltjies aan ons geskenk. Ons verkoop die stoeltjies met sy toestemming.  Dit kom in verskeie kleure voor nl: Pienk, Pers, Groen, Blou. Ons beoog om die stoeltjies te verkoop teen R100-00 per stoeltjie. Die verkoopprys in die winkels beloop tans R329-99. 

Kontakpersone :

Gezina Lombard – 082 897 3877

Heleen Roos – 082 297 8762
Terug na Inhoud
Kollega- en gemeente-nuus
Pretoria  - Braam le Roux is deur ‘n redelike ingrypende operasie, ons vra asseblief voorbidding vir hom.
Rietfontein-Suid bied 'n Huweliksverryking-geleentheid aan.  Alle verliefdes, verloofdes en (ou)getroudes neem kennis!

• Datum: 30 April 2010 - 2 Mei 2010
• Plek: NG gemeente Rietfontein-Suid (h/v 16de laan & Ben Swartstraat, Rietfontein)

• Spreker: Dr Arnold Mol
• Koste: R150 per paartjie (sluit in verversings en romantiese ete)

• Registrasie: Registrasievorms beskikbaar by www.rietfontein-suid.ng.org.za, kerkkantoor of skakel Frieda by 083 235 0236

Terug na Inhoud
Verjaarsdagwense
Hartlike verjaardagwense aan die volgende persone:

* Wimpie Jordt (Koedoesrand) - 02/04  * Hendrik Lambrechts (Wespoort) - 02/04  * Francois Naudé (Rietfontein-Noord) - 04/04  * Ockie Raubenheimer (SA London - Suidwyk) - 07/04 * Louis van Deventer (Pretoria) - 08/04 * Rinus Wasserman (Rooihuiskraal) - 08/04  *  Chris Lötter (Waverley) - 09/04  *  Berto Boshoff (Dalunie) - 09/04  * Leon Forsman (Overkruin) - 09/04 
************************************************

* Rina van Niekerk (Capitalpark-Concordia) - 01/04  * Carika Forsman (Overkruin) - 02/04  * Lienkie Marais (Thabazimbi) - 02/04  * Petro van Blerk (Bendorpark) - 05/04  * Charmaine Müller (Pretoria-Oos) - 05/04  * Elsa Heyns (DRC Zambia) - 06/04  * Marius Ferreira (Waverley) - 06/04  * Grieta Janse van Vuuren (Harare) - 09/04 

Terug na Inhoud
 Ten slotte
So, jy wil met vakansie weggaan maar jy weet nie wat om met jou skoonma te maak nie?  Skaam jou dat jy daaraan gedink het om haar by die huis te los.  Jy het haar nodig – vat haar saam!  (skoonma.jpg)
Terug na Inhoud



 Bylaes 


SENTRUM VIR KONTEKSTUELE BEDIENING FAKULTEIT TEOLOGIE (UP)

in samewerking met

Sentrum vir Bedieningsontwikkeling Excelsus

bied aan:

ADVANCE \d12Jy word vriendelik uitgenooi na ons volgende geleenthede/kursusse vir voortgesette bedieningsontwikkeling. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(.  Daar is nog enkele plekke oop vir die studietoer (30 afsprake waarvan 17 met gemeentes in 3 uur seminare elk): 15 Nov – 17 Des, 2010.

	APRIL


Ontwikkeling van Kontekstuele Bedieninge:

MISDAAD IN SA EN DIE ROL VAN DIE KERK

Doel van die Seminaar:

Misdaad is een van die mees afbrekende werklikhede waarmee Suid-Afrika tans te kampe het. Die kerk as draer van hoop het ‘n betekenis-volle rol om speel om misdaad te voorkom of te verminder. In die praktyk word egter gevind dat kerkleiers meestal nie weet waar om te begin en wat om met kriminaliteit te doen nie. Die doel van hierdie seminaar is om aan kerkleiers toerusting hieroor te gee. Dit gaan onder andere oor die analise van die misdaad-situasie, en oor die ontwikkeling van praktiese response op die misdaadsituasie in ons gemeenskappe. 

Kursusleiers: 

Dr Johan Burger (Instituut vir Sekerheidstudies), Mnr Johan Duvenhage, Dr Hannes

van der Walt 

Prys: R300

Plek en Datum:

Pretoria: 17 April 2010

RADIO KOMMUNIKASIE

Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Kursusleier

Dr Flip Loots

Plek en Datum:

Pretoria: 19 – 21 April 2010

KREATIEWE VEROUDERING

Doel van die kursus

· Om die nodige kennis en vaardighede aan kursusgangers te voorsien om die ouer persoon as lid van die gemeenskap beter te verstaan.

· Om die bydrae en funksionering wat die multi- dissiplinêre span lewer, toe te lig.

· Om die kerk en die gemeenskap van ouer persone, hulle familie en ander vrywilligers saam te snoer in ‘n span waar besin kan word oor eietydse bedieningsmodelle.

Kursusleier

Dr Elrisa Malan en Dr Karel Prinsloo
Plek en Datum:

Pretoria: 20 – 22 April 2010

 SEQ CHAPTER \h \r 1BYBEL EN SY BOODSKAP
Doel van die werkswinkel en kursus: 
Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied.

Kursusleiers Module 1:

Dr Gys Loubser  en Dr Gustav Claassen
Plek en Datum:

Pretoria: 20 – 22 April 2010
	MEI


JEUGBEDIENING

P00046

(Tweetalige Aanbieding)

Doel van die kursus: 

Die bediening aan kinders en jongmense in Suid- en Suider Afrika is ‘n groot  uitdaging. Deur hierdie kursus word leraars en ander jeugleiers opgelei en gemotiveer om ‘n effektiewe bediening aan klein kinders, tieners en jongmense te behartig binne die Suid- en Suider Afrikaanse konteks. 

Kursusleier:
 Prof Malan Nel. Verskeie ander dosente

Plek en Datums:

Pretoria: 
Week 1: 31 Mei - 03 Junie 2010 
Week 4: 07- 10 Feb 2011

Week 2: 06 - 09 Sep 2010 

Week 5: 03 - 06 Mei 2011

Week 3: 22 - 25 Nov 2010 

Week 6: 15 -18 Aug 2011

Wie leef, leer. Wie leer, leef.
Jy is welkom as student by die Sentrum. Kontak ons gerus.
Web: www.ccm.up.ac.za
Ek hoop om jou in een van ons geleenthede vir voortgesette bedieningsontwiikkeling te sien. 

Malan Nel

Direkteur: Sentrum vir Kontekstuele Bediening

Ferdi Clasen: Programkoördineerder: Excelsus
Terug na Inhoud


Pastorale beradingskursus aangebied deur Prof Wentzel Coetzer

Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA

Potchefstroom: 17 April 2010
In hierdie kursus word daar opsommenderwys gefokus op belangrike aspekte vir die pastoraat vanuit ‘n aantal lesings wat gelewer is tydens die bovermelde konferensie – dit sluit in die volgende: 

· Dr Karl Benzio (psigiater): Addictions: sin or disease? Holistic model to understand and cure addictions.

· Dr Scott Floyd: Trauma and spirituality: how trauma impacts spiritual functioning and spiritual interventions for trauma survivors.

· Tina Brookes: Trauma response program for helping hurting children.

· Dr Josh Straub: Attachment based theory.

· Dr Paul Meier (Christen psigiater): Correctable genetic factors in your clients that can effect their recovery.

· Dr Linda Schupp (Christen sielkundige): Psycho-educational tools for trauma, PTSD, and grief.

· Combat trauma (verskillende sprekers): Healing the deep wounds of combat trauma/PTSD.

___________________________________________________________________
Plek: Gastehuis aan linkerkant van hoofgebou van ALS-groep –

ongeveer 2 km uit Potch op JHB pad (N12) aan linkerkant

GPS koördinate: Suid: 26.69543 Oos: 27.13456
Koste: R170 (sluit in sleutelnotas en verversings)

Tyd:  08.00 – 13.00

Navrae en bespreking:  0836600409 of 018-2947457 of

wentzelcoetzer@telkomsa.net (tuis)
wentzel.coetzer@nwu.ac.za (universiteit)

Handleiding: te koop (opsioneel): R150 (plus R20 vir posgeld)
Terug na Inhoud


Skoliekamp vir Gr 11/12
Die Ring van Sesmylspruit bied weer van 5-11 April 'n Skoliekamp (Gr. 11/12) (by die Badseloop jeugkampterrein) vir die Noordelike Sinode aan.  Die doel van skoliekamp is om die leerder in sy lewensverbande binne sy eiesoortige behoeftes toe te rus met die nodige kennis, vaardighede en motivering sodat hy die naskoolse lewe volgens die eise van die Skrif met verantwoordelikheid kan binnegaan. 

'n Spesiale program het oor die jare ontwikkel om aan te pas by die behoeftes van die skolie wat op die drumpel van die volwasse lewe staan. Die program wat aangebied word is gebalanseerd en wetenskaplik verantwoord - gerig op liggaam, gees en siel!
Temas wat tydens hierdie kamp aangespreek word is:

· My verhouding met myself 

· My verhouding met 'n gebroke wêreld 

· My verhouding met ander mense 

· My verhouding met God 

Tans stuur meeste van die deelnemende gemeentes hulle belydenisklasse na hierdie kamp, veral omdat die Matriekjaar vir leerders baie besig en soms oorvol kan wees.  Die kamp is dus oop vir Graad 11 en 12 leerders en baie van ons vorige kampers getuig van die sukses daarvan deur terug te kom na die kamp as personeel.
Ons wil jou dus vriendelik versoek om die kamp aan die jongmense in jou gemeente bekend te stel.  Verdere inligting kan bekom word deur na www.skoliekamp.weebly.com te gaan kyk of die kampleier Toit du Toit te skakel by 0829572217.  
Terug na Inhoud


KURSUS KREATIEWE VEROUDERING
Doel van die kursus
●
Om die nodige kennis en vaardighede aan kursusgangers te voorsien om die ouer persoon as lid van die gemeenskap beter te verstaan.

●
Om die bydrae en funksionering wat die multi-dissiplinêre span lewer, toe te lig.

●
Om die kerk en die gemeenskap van ouer persone, hulle familie en ander vrywilligers saam te snoer in ‘n span waar besin kan word oor eietydse bedieningsmodelle.

Wie mag bywoon?
Die teikengroep is predikante en almal wat met senior burgers werk:

gesond​heidsdienstepersoneel, bestuurders van aftree-oorde, vrywilligers,

koördineerders van seniorbediening (wat gewone lidmate kan wees – sonder 

‘n teologiese agtergrond of onderbou).

Struktuur en lengte van die kursus: Die kursus strek oor drie dae

Datum:


Plek:


Prys:
20-22 April 2010

Pretoria

R600

Sperdatum vir registrasie: Een maand voor die kursus begin.

Minimum aantal deelnemers: 10

KURSUSINHOUD:
●
Die begrip “Kreatiewe veroudering”.

●
Belang van ‘n spanbenadering.

●
Voorbeelde en modelle van “Kreatiewe Veroudering”.


Werksopdrag: Onderwerp sal tydens die kursus gefinaliseer word.

KURSUSLEIERS: Dr E Malan en Dr Karel Prinsloo. Ander bekende dosente.

Navrae:
Lenie Reinstorf

(012) 348 8706

Dr Elsona Malan
082 355 5142
Terug na Inhoud


 SEQ CHAPTER \h \r 1Vakature in die Departement Praktiese Teologie

Hiermee word bekend gemaak dat ‘n vakature in die Departement Praktiese Teologie van die Universiteit van Pretoria ontstaan het - veral ten opsigte van Homiletiek, Liturgiek en Gemeentebou.  Die pos moet ingevolge ’n ooreenkoms tussen die Universiteit van Pretoria en die Nederduitse Gereformeerde Kerk, gevul word. Gelegitimeerdes van die NG Kerk wat in die Praktiese Teologie gespesialiseer het, word ingevolge die voorgeskrewe prosedure genooi om vir aanstelling in die vakature aansoek te doen. Aansoeke moet van ’n professionele portefeulje vergesel word volgens UP se voorgeskrewe formaat.

’n Inligtingstuk wat noodsaaklik is met die opstel van so ’n portefeulje en wat verder die verwagtinge van beide die Nederduitse Gereformeerde Kerk en die Universiteit van Pretoria van kandidate vir die pos uiteensit, kan van die Predikant vir Teologiese Opleiding, Dr PR du Toit (Ned Geref Kerk) Posbus 12100, HATFIELD 0028 of by Kamer 2/24, Teologie Gebou, Universiteit van Pretoria, tel (012) 420-2892, faks (012) 420-5276, e-pos-adres: ngkerk@up.ac.za  verkry word.

’n Tweede inligtingstuk wat die salarisbesonderhede met betrekking tot die betrokke pos bevat, kan van dieselfde adres verkry word.

Aansoeke word gerig aan die Departement Menslike Hulpbronne via die Predikant vir Teologiese Opleiding en word tot Vrydag 9 April 2010 ingewag.

Indien die aanstellingsprosedure verloop soos beplan, sal die vakature verkieslik vanaf 

1 Julie 2010 gevul word. 

Die vlak van aanstelling word gebaseer op die kandidaat se professionele portefeulje
Terug na Inhoud

Deaf Christian Ministry Africa
Nuusbrief

(:Posbus 1645, Worcester, 6849:   (:head.dcma@deafcare.co.za;  (:www.deafnet.co.za   (:023 342 5555

_______________________________________________________________________

Maart 2010

Dit is ‘n nuwe jaar en ons wil elkeen wat hierdie nuusbrief getrou lees bedank vir julle ondersteuning en gebede.  Die Here is steeds besig om met ons by DCMA ‘n pad te stap.  Dit is ‘n wonderlike pad, vol interessante draaie en mooi uitsigte, maar soms ook vol opdraandes en klippe.  Ons kan net aan Hom die eer gee dat Hy die lig bly op ons pad. 

Ons trek! 

Die jaar het met groot opwinding begin toe ons na ons eie gebou op die kampus van die NID geskuif het.  Ons het die afgelope vier jaar meestal in die kerk, maar ook in ‘n ander klaskamer op kampus klasgegee.  Hierdie voorreg het ons baie gehelp om op die been te kom.  Nou staan ons egter op ons eie (wankelrige) beentjies as volwaardige afdeling met ‘n eie gebou, sekretaresse en lieflike klaskamers.  

[image: image13.jpg]


Ons opregte dank aan elkeen wat ‘n bydrae gelewer het om die pragtige ou Kaap-Hollandse gebou te meubileer.  Ons eer die Here wat letterlike in elke behoefte voorsien het.   In die foto is ds Ayford by twee truprojektors wat vir ons geskenk is.

Nuwe Studente

Ons is baie opgewonde oor die nuwe eerstejaarstudente wat hierdie jaar by ons aangesluit het.  Ons is oortuig dat elkeen van hulle ‘n roeping het om vir die Here onder Dowes te gaan werk.  Die nuwe eerstejaars is: 

· Betty Wanza, ons enigste vrou, voorheen werksaam by Nuwe Hoop Sentrum vir gehoorgestremdes as huismoeder;

· Sindisa Damoyi, afkomstig van Umtata, wat hier is met sy vrou en tweejarige seuntjie;

· Jimmy Akimu, ‘n jong man al die pad van Malawi,

· Alvin Khosa, ook van Malawi;

· Anthony Langwenya, vanuit Swaziland, met sy vrou en dogtertjie (ook Doof);

· Rikus Carstens, ons jongste student (19), afkomstig van Sasolburg.

Bid asb vir hierdie groepie.  Die aanpassingstyd is nie altyd maklik nie.  Bo en behalwe die geweldige nuwe leerervanring, moet meeste van hulle ook vir hul eie fondse sorg. 

Nuwe dosente

[image: image14.wmf]DCMA is baie dankbaar vir die betrokkenheid vir AGS by die opleiding van Dowes.  Die AGS staan hierdie jaar borg vir twee deeltydse dosente. Prop Elsabé Döman sal hierdie jaar hulpdosent (Afrikaanse studente) vir die eerstejaarsklas wees.  Haar betrokkenheid as Dowe wat reeds die kursus deurloop het, is kosbaar.  Pastoor Dirk Venter sal hierdie jaar een maal per maand by DCMA doseer.  Sy bydrae as AGS pastoor met wye ervarig van Dowe bediening en die stigting van Dowe gemeentes, is ongelooflik kosbaar.  

Ds. Freddie Ayford van die VGK Paarl Suid sal ook per geleentheid kom help met opleiding. Ds Ayford was jare lank onderwyser by Nuwe Hoop Sentrum vir Gehoorgestremdes en het steeds ‘n passie vir Dowe mense.  Ons sien uit daarna om die impak van sy praktyk ervaring op die klassituasie te sien.

Eerste studente in die veld

Ons het verlede jaar met trots vertel dat vier van ons studente nou bevestig is as pastore en predikante. Ons lewer graag kortliks verslag van hoe dit met hierdie vier gaan.

· Pastoor Hennie Burger is op 23 Januarie bevestig as pastoor van die Qwa-Qwa Deaf Christian Church (sien foto regs).  Hy en sy vrou, Ria, begin stadig maar seker hulle voete vind binne hierdie nuwe en uitdagende bediening.

· Prop. Anthony Salie is steeds werksaam by Nuwe Hoop Sentrum. Die plaaslike Dowe gemeente is besig met onderhandelinge met die VGK om vir Tony voltyds te beroep as leraar.  Intussen gaan hy onverpoosd voort met die werk.  Bid asb dat dinge ook vir hom reg sal uitwerk.

· Pastoor Rensie Aggenbach werk op die oomblik saam met Deaf Friendly, ‘n organisasie wat hom beywer vir die totstandkoming van nuwe gemeentes vir Dowes.  Rensie is besig om stadig maar seker die verlore skape in die Boland-Overberg streek op die spoor sodat hy uiteindelik strukture kan skep om hulle te help.

· Prop. Elsabé Döman word eersdaags beroep na die NGK Worcester-De la Bat as deeltydse leraar.  Die res van haar tyd spandeer sy as deel van die DCMA span.

Dit gaan regtig goed met al hierdie studente.  Die Here het vir elkeen volgens sy/haar behoeftes voorsien.  Ons loof die Here vir die impak wat hierdie vier al reeds maak.  

Gemeentebetrokkenheid

DCMA het soos gewoonlik hierdie jaar uitgehelp met die gemeente se basaar.  Hierdie is ‘n kosbare geleentheid om vir die gemeente dankie te sê vir die voorreg wat ons het om binne hulle strukture prakties te kan doen, maar ook om studente te begin voorberei op hulle eie fondswerwingsgeleenthede in hulle eie gemeentes.  

DCMA se studente het die voorreg gehad om as deel van hulle praktiese werk in die gemeente saam met die kategete te gaan kamp.  Die naweek is aangebied deur Petra College.  Die studente kon op ‘n praktiese manier ‘n hele klomp dinge leer wat hulle kan gaan toepas by kategese, maar ook by ander kinderprogramme.  Ons is baie dankbaar vir die voorreg wat hulle gehad het om te kon saamgaan. 

Bid vir ons uitreike

Ons beplan drie uitreike vir die jaar.  Die eerstejaars sal twee maal gedurende die jaar, in Mei en Oktober, Qwa-Qwa toe gaan om vir Pastoor Burger te gaan ondersteun en praktiese ervaring van ‘n bestaande Dowe gemeente op te doen.  

Die Senior studente beplan hierdie jaar ‘n uitreik na Kimberley en Limpopo in Augustus. 

Bid asb solank vir hierdie uitreike.  Ons glo dat hierdie geleenthede kragtige geleenthede is vir getuienis en evangelisasie.
Mag 2010 vir u elkeen ‘n voorspoedige jaar wees!

Groete in Christus

